
ANNESS I 

Lista indikattiva tat-tipi ta’ kostijiet li l-Programm se jiffinanzja għal azzjonijiet imwettqa 

skont ir-Regolament (KE) Nru 515/97: 

(a) il-kostijiet kollha tal-istallazzjoni u l-manutenzjoni tal-infrastruttura 

teknika permanenti li tagħmel disponibbli lill-Istati Membri r-riżorsi loġistiċi, 

tal-awtomatizzazzjoni tal-uffiċċji u r-riżorsi tal-IT biex jiġu kkoordinati 

operazzjonijiet doganali u attivitajiet operazzjonali oħrajn; 

(b) ir-rimborż ta’ spejjeż tal-ivvjaġġar u tas-sussistenza, kif ukoll kumpens 

ieħor fejn xieraq, tar-rappreżentanti tal-Istati Membri u, fejn xieraq, 

rappreżentanti ta’ pajjiżi terzi, li jkunu qed jieħdu sehem fil-missjonijiet tal-

Komunità, f’operazzjonijiet doganali konġunti organizzati mill-Kummissjoni 

jew flimkien magħha, u korsijiet ta’ taħriġ, laqgħat ad hoc u laqgħat ta’ tħejjija 

u ta’ evalwazzjoni għal investigazzjonijiet amministrattivi jew azzjonijiet 

operazzjonali mwettqa mill-Istati Membri, meta dawn ikunu organizzati mill-

Kummissjoni jew flimkien magħha; 

(c) in-nefqa marbuta mal-akkwist, l-istudju, l-iżvilupp u l-manutenzjoni 

tal-infrastruttura tal-kompjuters (il-hardware), is-software u l-konnessjonijiet 

dedikati tan-networks, u ma' servizzi relatati ta' produzzjoni, appoġġ u taħriġ 

għall-finijiet li jitwettqu l-azzjonijiet previsti fir-Regolament (KE) Nru 515/97, 

b’mod partikolari l-prevenzjoni u l-ġlieda kontra l-frodi; 

(d) in-nefqa relatata mal-provvediment ta’ informazzjoni u n-nefqa fuq 

azzjonijiet relatati li jippermettu l-aċċess għall-informazzjoni, id-data u sorsi 

tad-data għall-għan li jitwettqu l-azzjonijiet previsti fir-Regolament 515/97, 

b’mod partikolari l-prevenzjoni u l-ġlieda kontra l-frodi; 

(e) in-nefqa relatata mal-użu tas-Sistema’ ta’ Informazzjoni Doganali 

prevista fl-istrumenti adottati skont l-Artikolu 87 tat-Trattat dwar il-

Funzjonament tal-Unjoni Ewropea u b’mod partikolari fid-Deċiżjoni 

2009/917/ĠAI dwar l-użu tat-teknoloġija tal-informatika għall-finijet doganali, 

sa fejn dawn l-istrumenti jipprevedu li n-nefqa għandha tiġġarrab mill-baġit 

ġenerali tal-Unjoni Ewropea. 

(f)  in-nefqa relatata mal-akkwist, l-istudju, l-iżvilupp u l-manutenzjoni tal-

komponenti tal-Unjoni tan-netwerk ta’ komunikazzjoni komuni użat għall-

finijiet tal-punt (c).  

 

 

 



 

MT 2  MT 

ANNESS II 

INDIKATURI GĦALL-MONITORAĠĠ TAL-PROGRAMM 

 

Il-Programm se jiġi mmonitorjat mill-qrib abbażi ta' sett ta' indikaturi maħsuba biex ikejlu sa 

fejn l-objettivi ġenerali u speċifiċi tal-Programm ikunu ntlaħqu u bl-għan li jiġu minimizzati l-

piż u l-kostijiet amministrattivi. Għal dan il-għan, se tinġabar data fir-rigward tas-sett ta' 

indikaturi ewlenin li ġejjin: 

 

Għan Speċifiku 1: Il-prevenzjoni u l-ġlieda kontra l-frodi, il-korruzzjoni u kull attività 

illegali oħra li taffettwa l-interessi finanzjarji tal-Unjoni 

Indikatur 1: Appoġġ għall-prevenzjoni u l-ġlieda kontra l-frodi, il-korruzzjoni u kull 

attività illegali oħra li taffettwa l-interessi finanzjarji tal-Unjoni, kif imkejla bi: 

1.1: Ir-rata ta’ sodisfazzjoni ta’ attivitajiet organizzati u (ko)finanzjati permezz 

tal-programm. 

1.2: Il-perċentwal ta’ Stati Membri li jirċievu l-appoġġ kull sena tal-programm. 

 

Għan Speċifiku 2: Appoġġ għar-rappurtar tal-irregolaritajiet, inkluż il-frodi, fir-rigward tal-

fondi tal-ġestjoni kondiviża u l-assistenza ta’ qabel l-adeżjoni tal-baġit tal-Unjoni. 

Indikatur 2: Ir-rata ta’ sodisfazzjoni tal-utenti għall-użu tas-Sistema ta’ Ġestjoni tal-

Irregolaritajiet. 

 

Għan Speċifiku 3: L-għoti ta’ għodod għall-iskambju ta’ informazzjoni u appoġġ għal 

attivitajiet operazzjonali fil-qasam tal-assistenza amministrattiva reċiproka f’materji doganali. 

Indikatur 3: Ammont ta’ informazzjoni ta’ assistenza reċiproka li saret disponibbli u 

numru ta’ attivitajiet appoġġati relatati ma’ assistenza reċiproka. 

 


